
Compuartament e mit di vivi dai zovins
de Basse Furlane

SILLA STEL?*

Ristret. Chest studi epidemiologjic al & scrutinat in ce maniere che a vivin i zo-
vins di vué suntun campion di 848 frutats des scuelis superiérs de ASS numar 5
Basse Furlane. L'imprest doprat al ¢ un cuestionari burit fir dai YRBSS (Youth
Risk Behaviour Surveillance System) americans che i Centers for Disease Control
(CDC) a doprin par viodi ce miit che a van indenant i compuartaments a riscli
tai zovins di 1a vie. I compuartaments che o sin lats a cjala, e che dispés a scomen-
cin a cjapa pit un grum adore, a son il bevi, il fuma, il dopra lis droghis, il mangja
a sdavas, il timp libar e altris. Lis informazions che o vin rigjavat di chest studi a vi-
gnaran dopradis no dome par cognossi la nestre realtat, ma ancje par meti in pits
programs di educazion sanitarie che a vedin di zova midr ai fruts di vué.

Peraulis claf. Zovins, compuartaments a riscli, prevenzion.

Introduzion. Chest studi al ¢ stat implantat ancje par graziis dal Istit{t
Superidr di Sanitat e al & un cuadrel di une ricercje plui grande, mitude
adun in altris bandis de Italie. I nestris numars a saltin ftir dai cuestio-
nariis cjapats st dal personal dal Servizi di Igjen de Aziende Sanitarie di
Palme e elaborits tal Istitat di Igjen di Milan.

Di plui bandis nus ven dit che i fantacins che cjapin st cualchi mat di
fa periculos intun compuartament, a an ché di slargja cheste tindince un
pdc par ducj i aspiets de 16r vite. Ve alore che frutats che a fumin al ¢ fa-
cil viodiu ancje a bevi masse, a dopra droghis o zuia a bégs. Cualchi im-
puartant autdr ju clame sensation seekers, ven a stai chei che a cirin a

ducj i cosgj il riscli come une maniere par lassa un segn tai amis o ancje
par pensasi come une persone gnove, cuasi plui degne di valor cul metri
de societat dal di di vué. I numars cjapats su in chest lavor a podin ancje
fanus viodi trops che a son i zovins che ur plis vivi cussi, a riscli.

In di di vué no si pues plui pensa di fa une prevenzion par un sél com-
puartament a riscli, di fat si scugne lavora su dut il mdt di vivi de int,
parce che o vin viodiit che dispés i compuartaments falats a son leats un
cun Daltri. Alore si scugne dreca dut il mut di vivi, cirint di puarta la zo-
vent(t sul troi dal bensti e di faur capi che al &€ mior pensa di plui a la
sal(it che simiota i modei mostrats dispés de television e dai media.

Cheste ricercje e vil ancje viodi cun precision i problemis di chescj
zovins par inmaned intervents di educazion sanitarie o mior di promo-
zion de saliit, taiats da(ir de realtat dai nestris pais, come misuris di out-
cam zovevul tal timp.

Un aspiet interessant al ¢ ancje il parangon di chescj numars cun chei
di chés altris regjons talianis.

Materiai e metodis. L'imprest che o vin doprat te nestre ricercje, al & stat
un cuestionari, burit far dai YRBSS (Youth Risk Behaviour Surveillance
System) americans, dat ai fruts des scuelis superiors dal teritori de ASS
numar 5 Basse Furlane. Il cuestionari al scandaie, cun 82 domandis, di-
farents aspiets de 10r vite: se a bevin, cuant e cemit che a bevin, se a fu-
min, se a cjolin droghis, ce che a fasin fir di scuele, se a fasin sport o die-
tis par smagri e vie indenant. Nus an tornat indatr 848 cuestionariis,
cjapats su in dutis lis scuelis de Basse: Tisane, Lignan, Palme, Sarvignan,
San Zorg. La racuelte, volontarie, e je stade fate in maniere randomiza-
de, di fat e je stade tirade fir a cas une sezion par ogni scuele. Tai grafics
che a vegnin presentats si pues viodi che la situazion de nestre zoventit
no je cussi legre.

Racuelte dal cuestionari. 1l personal sanitari, inscuelat te stesse maniere
in dutis lis regjons che a an partecipat al studi, al & 14t a da il cuestionari
pes scuelis, i zovins lu an jemplat bessdi a cjase e tal doman lu an tornat
indadir al stes personal sanitari, duncje forest de scuele, intune buste sie-
rade. Lis bustis a son stadis viertis dome dal personal de Universitat di
Milan che al a lavorat i dats. Il studi al sares stat valevul se almancul il

70% dai cuestionariis al fos tornat indair e cussi al & stat par dutis lis ne-
stris scuelis.

Risultats e discussion. Cheste ricercje nus dis, tant par scomenca, che
plui di un intervent al varés di jessi puartat a la svelte te popolazion, e no
dome te fasse dai zovins. Ma viodin par ordin, cjalant i dats tal minft.

Te sigurece stradal la
nestre zoventUt e va avon-
de ben ancje se un bon-
dant 30% di 16r a disin di
no dopra par regule ni il
casc ni lis cinturiis di sigu-
rece, come che o viodin
tal grafic numar 1. A ogni
miit al ¢ di segnala che la
nestre zovent(t e je plui
atente rispiet ai zovins dal
rest de Italie.

Chel che invezit nol va
ben, soredut tes nestris  Grafic numar 1.
zonis, e je la guide a front
dal consum alcolic. Une alte percentual di chei che a an rispuindit al
cuestionari nus conte di jessisi fat mena in machine di un che al veve a
pene beviit e dispes che al veve beviit masse (23,6%). Chest compuarta-
ment lu cjatin plui dispés tai frutats che tes frutatis come che o podin vio-
di tal grafic numar 2. Un bondant 10% nus conte di vé fat cussi 4-5 e
plui voltis tal ultin més, chest al podares di che al sucét tai fin setemane.
Bisugnares alore fa une serie prevenzion o almancul sburta i zovins a siel-
zi, cuant che a van fiir in machine, un che ta ché sere nol bevi nuie par
guida in sigurece.

Fronta la guide cuant che si a beviit masse al & un fenomen plui fre-
cuent tes nestris zonis che tal rest de Italie, forsi ancje parce che il con-
sum di alcul al & plui alt tes nestris zonis che tal rest de Italie. A une al-
tre domande “Tropis voltis tai ultins 30 dis astu beviit 5 o plui di 5 be-
vandis alcolichis tal zir di dos oris?” dongje dal 74% dai zovins che nus
dis “Mai” al & un 26% che nus dis di vélu fat une o plui voltis e un bon-

dant 10% al amet di vé-
lu fat 3-5 e plui voltis in-
tun més, ancje chi il rife-
riment cui fin setemane
al & une vore fuart. Che-
st compuartament al &
ripett cuntune fre-
cuence plui alte tai fru-
tats che tes frutatis (15,1
cuintri 5,2).

i~ s ans Az 11 grafic numar 3
e e e nus presente la doman-
Grafic numar 2. de “Trops agns vevistu

cuant che tu as bevit
par intir (e no dome
cercit) une bevande al-
coliche?”. Des rispue-
stis o podin viodi che i
frutats de Basse Furla-
ne a scomencin a bevi
adore in famee, il 12%
sui 11-12 agns. Sui 13-
15 agns (il 33%) a be-
vin ancje in compa-
gnie, flir di cjase, tal
trop dai amis e i frutats
a scomencin prime des
Grafic numar 3. frutatis. O podin pensa

che a sedin plui mits
di bevi e il grafic numar 4 lu conferme: chi o vin une biele percentual
(cuasi il 35%) di chei che a bevin ogni tant, un 3-4% al béf ogni di e che-
st al pues sei un consum familiar tai pascj, ma cuasi un 20% nus dis che
tal ultin més al a beviit des 6 aes 19 voltis. Chest al & un consum difarent,
che al ven fat par solit fiir di cjase cui amfs, tal fin setemane (come che o
vin viodit al pues sei un consum concentrat tal timp), e che facilmentri
al sbrisse tal bevi masse, tal esagjera par 1a far cul cjaf. Si pues di alore

che su la nestre tradi-
zion local, dal bevi in
famee a past, si incalme
une tradizion foreste li
che il bevi al & concen-
trat dome tai fin sete-
mane, par ciri il sbal.
In gjeneral chescj com-
puartaments a son une
vore plui rars tes fruta-
tis rispiet ai frutats de
stesse etat. Se o cjalin il
consum alcolic gjeneral
o viodin che la nestre
zoventiit e consume
plui bevandis e plui di-
spes che no i zovins ta-
lians.

Se o fevelin di fum
di spagnolet, o viodin
ancje chi che la nestre
zovent(t e tache adore
(grafic numar 5), ancje
in chest cas prin i fru-
tats e dopo lis frutatis.
Di fat a la domande
“Trops agns vevistu
cuant che tu as fumat
par intir un spagnol?”

LU 3% AL BLSPULM L : AL

Grafic numar 4.

A b LR | AR o B | - B
At AME ARG ARME AL ASRS

Grafic numar 5.

o viodin che la piche dal grafic e je sui 13-14 agns, ancje se un bondant
10% al scomence a fuma za a 11-12 agns. Se o cjalin ben, chest grafic nus
dis almancul dos robis impuartantis: la prime e je che i fruts che a fumin
spagnolets a 8-10 agns lu fasin a cjase parce che in famee si doprin che-
stis sostancis; la seconde e je che se o nin a fa prevenzion al fum di tabac
a chei che a an 16-17 agns o podin sta a cjase, parce che chei che a vevin
di fuma, a 17 agns a an za scomencat di un toc, la dipendence de nicoti-

ne e a bielza cjapat pit in tancj di 16r che a an tacat a fuma a 13 agns. Si
scugnares fronta il probleme dal tabac cun plui fuarce, parcé che tancj
autdrs di plui bandis nus disin che la droghe di jentrade (entry drug) par
chés droghis clamadis pesantis, no je la marijuane e il spinel ma il spa-
gnolet, ven a stai il fum
di tabac.

Il grafic numar 6
nus mostre il consum
di marijuane te nestre
zoventlt, spartit par
classe scolastiche. Tal
inprin, cuant che “do-
me” un 30% nus veve
di fuma marijuane, si
vevin dat di maravee

I BATS A SOMEIM A CHET DAL REST DE ITALIE parce che si spietavin

numars plui alts, ma
Grafic numar 6. podopo, spartint i nu-

mars par classe o vin
viodiit che in IV® e V° superiodr un fantat su doi nus conte di vé fumat
marijuane. Chescj numars a son une vore dongje di chei dal rest de Ita-
lie, ancje se al par che i nestris zovins a scomencin plui tart cun cheste
usance. Si capis ancje che al ¢ avonde facil compra marijuane e che il di-
viét met(t de le¢ nol ¢ rispietat ad implen. Pal cont dal dopra lis altris
droghis i numars nus disin che le cocaine ven doprade come tal rest de
Ttalie (7,3 % fantats de basse furlane vs. 7,8% fantats talians) invezit I’ec-
stasy chénti je plui doprade specialmentri de frutatis rispiet ai datos ta-
lians (7% frutis de basse furlane vs 4,6% da frutatis del rest de Italie).
Lis droghis che si cjolin cu le sponte (eroina) son poc in vore jenfri le ne-
stre zoventiit (0.5%) e ancje vie pe Italie.

Lanalisi dai compuartaments sessudi e je une vore impuartante par
previgni lis malatiis venereis, ma ancje par lis gravidancis no voludis e la
promiscuitat sessual. A la domande “4stu bielza viit un rapuart sessual
complet?” il 34% dai zovins nus a rispuindiit di si, ven a stai un tier¢ dai
frutats, di nota che in cuinte i si a son un su doi. Cjalant il grafic numar
7 o viodin che i rapuarts sessudi a scomencin in medie a 16 agns pai fru-

152



Compuartament e mt di vivi dai zovins de Basse Furlane

tats e a 15 agns pes frutatis. Il 9% di chei che a disin di vé viit rapuarts
sessudi al dis ancje di vé scomencat prime dai 14 agns.

Se o nin a viodi classe par classe al salte fir che e je une grande in-
cressite percentual fra la seconde e la tierce classe. Se o fasin invezit il pa-
rangon cui numars de
Italie o viodin che la
nestre medie e je un tic
plui alte, duncje i ne-
stris zovins a scomen-
cin dopo cui rapuarts
sessuai complets.

Ma cun cualis infor-
mazions? [ zovins nus

an contat che lis infor- RO A R T
. : ks 3 - ;
mazions su chest argo- Lis fantocinis a scomencin a 1% agns & | frrtats a 15 agnes.

ment lis an vudis o dai 11 89% di chei chs wan oo il ropuorts
mass media o dai amfs. adn scomencit prin dai 14 agrs
Alore al & coret scru-  Grafic numar 7.

puli su la competence

di chestis informazions, tignint cont che lant datr di cine e television lis
informazions a vegnin dome di une bande, cence vé la pussibilitat di sinti
plui cjampanis, al risulte che un lavor in cheste direzion al sarés une vo-
re impuartant.

II nestri lavor al a ancje considerat se prime dai rapuarts sessui i zo-
vins a cjolin droghis o a bevin alcolics: i numars a son plui alts de medie
taliane forsi parce che a son leats al plui alt consum di alcol te nestre zo-
ventit. Lant a cjala la promiscuitat sessual cun la domande: “Te to vite
cun tropis personis astu viit rapuarts sessudi?”, o vin viodit che la metat
di chei che a an za viit rapuarts nus dis di vé viit doi o ancje plui di doi
mords. Invezit al risulte che i nestris zovins a son plui atents a no cjapa
st gravidancis no voludis che di fat a son une vore raris, il 2,3 % cuintri
il 4,2% tal rest de Italie. Il 90% dai zovins nus dis di dopra un metodi
anticoncezional: i plui zovins di 16r a doprin il preservatif e dopo, lant in-
devant cui agns, a an midr dopra la pirule. Al ¢ di di che se chest al va
ben par no cjapa st gravidancis nol & pero avonde pes malatiis che si tra-
smetin cul rapuarts sessuai.

Nin a viodi cumo ce che a fasin i fantacins tal timp libar. Il consum
cultural dai zovins di vué al ¢ te radio, tai gjornai e te musiche moderne
ma soredut te television. I nestris zovins a la domande: “Cjalitu la televi-
sion?”, nus an contat — come che noaltris si spietavin — di si. Pero lant a
cjala mior, o viodin che chescj zovins a stan in medie 2 oris e 40 minfts
in di denant de televison, ven a stai 18 oris e mieze in medie intune sete-
mane. Se o tignin aments che dome alcul e fum (cence fevela di violence
o sessualitat) a saltin fdr tai reclams almancul 2 voltis par ore, o podin
pensa a ce bombardament che a patissin chescj fruts. Une altre curiositat
che devi danus ce pensa al ¢ il fat di vé la television te cjamare, il 40%
dai frutats al a la television te cjamare, mancul de medie nazional ma sim-
pri 1 su 2. Chest al viil di che i zovins, ma ancje i fruts plui picui, a pue-
din viodi ce che a vuelin e par trop timp che a vuelin ogni sorte di pro-
gram televisif, cence che i gjenitors a puedin sta atents di 16r. Cjala pocje
television al & pero un stil di vite che tai fruts al & il spieli di chel che al
fas il rest de famee.

Par chel che al rivuarde il computer, chest al ven doprat dal 65% dai
zovins intervistats cuntune medie di 1 ore e 30 mindts in di. In cheste ore
e mieze par 1 ore e 10 minfts si tachin a internet. Se come gjenitdrs o vin
il pinsir di cognossi il zir dai amis dai nestris fiis, parimentri al & une vo-
re impuartant savé cui che a cjatin traviers internet. In di di vué dopra il
computer al covente simpri di plui ma no stin dismentea che incoconasi
par oris denant di chest imprest al gjave timp par sta insieme cun chei al-
tris o par fa un sport.

Cjamina e movisi. Fa sport nus fas ben a dutis lis etats ma tai zovins
al pues coventa par tigniju lontans dai compuartaments periculds. Si viot
dispes che i zovins che a fasin sport cun regolaritat a fumin mancul di
chei che no fasin nuie, a cjolin mancul droghis, e a an un mt di vivi plui
san. Pero mancul di un tier¢ de nestre zoventiit e rive a fa sport cun re-
golaritat, in medie cul rest de Italie.

Violence e bulisim. Chel che n6 o clamin “bulisim” nol ¢ altri che une
tristerie, une prepotence che dispés e ven lassade sbrissa vie come che
fos dome che un scher¢ pesant li che tancj di 16r a cjalin e a fasin fente
di nuie. Chest passa disore al ¢ ancje fi di ché pocje sensibilizazion che
nus an usat a vé, intai agns, i mass media. Ricercjis avonde resintis nus
mostrin che ancje tai nestris pais a stan cjapant pit storiis di prepotence
e barufis che a sucedin tai llics li che i zovins si tirin dongje o ancje tes

scuelis. Chest al sucét cuntune frecuence no alte come tal rest de Italie o
in Americhe, ma no vin di cjapa chest fenomen sot gjambe parcé che
cuasi il 24% di l6r nus conte di vé pitufat, fin a dasi pachis, tal ultin an.
In fin o vin studiat il fenomen des dietis e dai sdavas alimentars: cua-
si doi tiergs dai zovins che nus an rispuindit al cuestionari a an cir(t tal
ultin an di fa alc par deventa plui sclagns (plui lis frutis che i fruts) e un
6% des intervistadis, cuintri il 8.8% de medie taliane) nus conte di vési
procurat di torna fiir par chest mutif (une zovine su 15 des nestris).

Conclusions. Deventa fantats nol ¢ facil, e je propit une strade di rive in
st, li che moments di malsta a son normai, cuasi che passa chescj mo-
ments di aviliment al sedi il presit di paia par deventa oms e feminis ma
i sfuargs che i frutats a scugnaressin fa par inmaneisi il doman, a son chei
par fasi gnovis amiciziis, disvilupa abilitats artistichis o manuals, I'impe-
gn tal social, tal sport o te politiche, ducj chescj son risclis che a fasin
cressi e in dutis chestis robis si plate il riscli di fald. Ma i zovins no sim-
pri a acetin chest presit e cualchi volte a cirin di sbrissa vie, cirint la stra-
de plui curte e plui pericoldse te ilusion di podé fa di mancul di fa fatu-
re par cressi. In chest cas a podin compuartasi in maniere strambe e sba-
liade, a podin sbevaca e fuma dome par fasi viodi, fa i stupiduts cun i
motorins e lis machinis, sfida il distin o ancje dutis chestis robis insiemit.

Capi par timp chescj problemis nol ¢ facil, cualchi volte une depres-
sion che no passe, il no vé voie di nuie, 12 mal a scuele, une schirie di
compuartaments sbalidts met{its adun nus podin fa pensa che al ¢ alc che
nol va. Invezit vé un obietif li che si brame di riva, un impegn social o
sportif, buinis relazions cu la int, modéi positifs di cjapa a esempli a po-
din deventa jutoris par para la zovent(t dai compuartaments a riscli.

In fin o scugnin visasi che no si pues fi prevenzion se dute la famee
no cir di vivi intun mt san: i gjenitors e i educatdrs a dovaressin vé co-
ragjo di fevela cui zovins e a dovaressin sei 16r i “role models” pe zo-
vent(t. La zoventit di fat nus cjale simpri e nus judiche. Gjenitors e me-
stris a dovaressin sei pronts a cjapa par timp chescj compuartaments, pri-
me che a cjapin une brute plee. Propit parce che jessi zovins al pues sei
un moment dificil, li che a saltin flir gambiaments di bot e sclop te per-
sone e a puedin nassi curiositits o insigurecis, propit par chest al & ben
cognossi la realtat dai nestris pais par podé 12 indenant a inmanea une
educazion a la salit mirade su la realtat local.

